КОМИ РЕСПУБЛИКАСА ПРАВИТЕЛЬСТВОЛÖН ШУÖМ

2008 воын торъя категория пенсионеръяслы 

быд тöлысся сьöм йылысь
Ичöтджык нажöткаа олысьяслысь чöжöс ыдждöдöм могысь Коми Республикаса Правительство шуис:
1. Урчитны 2008 во вылö пенсионеръяслы, кодъяс босьтöны пöрысьлун кузя пенсия «Россия Федерацияын уджалан пенсияяс йылысь» федеральнöй оланпасöн вынсьöдöм уджалан пенсиялöн кык базöвöй юкöнысь этшаджык, 240 шайт мында быд тöлысся сьöм.

2. Вынсьöдны 2008 во вылö пенсионеръяслы, кодъяс босьтöны пöрысьлун кузя пенсия «Россия Федерацияын уджалан пенсияяс йылысь» федеральнöй оланпасöн вынсьöдöм уджалан пенсиялöн кык базöвöй юкöнысь этшаджык, быд тöлысся сьöм сетан пöрадок, содтöд серти.
3. Тшöктыны Коми Республикаса йöзлы отсöг сетан агентстволы юöртны, кыдзи пыртны олöмö тайö шуöмлöн 2 пунктöн вынсьöдöм Пöрадоксö.
4. Лыддьыны вынтöмöн «2007 воын торъя категория пенсионеръяслы быд тöлысся сьöм йылысь» Коми Республикаса Правительстволысь 2006 во декабр 25 лунся 327 №-а шуöм.
5. Тайö шуöмыс вынсялö 2008 вося январ 1 лунсянь.

6. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А.Кутаевалы.

Коми Республикаса Юралысь                                                            В. Торлопов

Сыктывкар

2007 вося ноябр 30 лун

282 №

ВЫНСЬÖДÖМА
Коми Республикаса Правительстволöн

2007 во ноябр 30 лунся 282 №-а шуöмöн

(содтöд)

2008 воын пенсионеръяслы, кодъяс босьтöны пöрысьлун кузя пенсия «Россия Федерацияын уджалан пенсияяс йылысь» Федеральнöй оланпасöн вынсьöдöм уджалан пенсиялöн кык базöвöй юкöнысь этшаджык, 

быд тöлысся сьöм индан да сетан 

ПÖРАДОК

1. Быд тöлысся сьöм (водзö – компенсация) сетсьö Коми Республикаын олысь пенсионеръяслы, кодъяслы тырис: нывбабаяслы-55 арöс да унджык, мужичöйяслы-60 арöс да унджык да кодъяс босьтöны пöрысьлун кузя пенсия «Россия Федерацияын уджалан пенсияяс йылысь» Федеральнöй оланпасöн вынсьöдöм уджалан пенсиялöн кык базöвöй юкöнысь этшаджык, да мый артавсьö районнöй коэффициенттöг, эм кö колана мындаысь абу этшаджык уджалан стаж, медым индыны пенсиясö пенсияöн могмöдан юкöнын федеральнöй законодательство серти (водзö – пенсионеръяс).

2. Компенсация индöм вылö пенсионеръяс, кодъяслöн тайö Пöрадоклöн 1 пункт серти эм право сійöс босьтöм вылö, сетöны олысьясöс социальнöя могмöдан органö татшöм документъяс:
1) компенсация индöм йылысь шыöдчöм ваянногсö индöмöн (финансово-кредитнöй учреждениеын лицевöй тшöт, пошта пыр вуджöдöмöн либö олысьясöс социальнöя могмöдан органлöн касса пыр);
2) паспорт да пенсионнöй эскöданпас (сетö ачыс);
3) справка, мый эскöдö уджалан стажсö, пенсиялысь ыдждасö да сикассö;

4) воддза олан места серти (олан места вежсьöм дырйи) компенсация мынтöм (абу мынтöм) йылысь справка.
3. Компенсациясö индöны да сетöны пенсионерлöн олан места кузя олысьясöс социальнöя доръян органъяс.

4. Олысьясöс социальнöя доръян орган лöсьöдö быд шыöдчысь кузя делö, кытчö пырöны компенсация сетöм йылысь либö сійöс сетны öткажитöм йылысь решение примитöмлы колана документъяс.

Гражданинлöн сетöм документлысь копияяс вöчö олысьясöс социальнöя доръян орган.

5. Компенсация индöм да сетöм (индöмын да сетöмын öткажитöм) йылысь решение примитö олысьясöс социальнöя доръян орган тайö Пöрадоклöн 2 пунктын индöм документъяс гражданинöн сетан лунсянь заводитöмöн 10 лунöн.

6. Лоö кö примитöма компенсация индöм да сетöм йылысь решение, олысьясöс социальнöя доръян орган, коді примитіс татшöм решениесö, гижöмöн юöртö та йылысь гражданинлы öткажитöмлысь помкасö индöмöн.
7. Пенсионеръяслы быть колö тöлысьысь оз сёрöнджык олысьясöс социальнöя доръян органö юöртны сэтшöмтор йылысь, мый вöсна компенсация индöм да сетöм дугöдсьö (вежсьö пенсия ыджда, олан места).
8. Кор лоö сэтшöмтор, мый вöсна компенсация индöм да сетöм дугöдсьö, сійöс мынтöм дугöдсьö тöлысь бöрын, кор артмис лöсялана лоöмторйыс.
9. Босьттöм компенсация оз мынтыссьы, пенсионерыс кö кувсьö.
10. Компенсация оз сетсьы пенсионеръяслы, кодъяс олöны олысьясöс социальнöя могмöдан стационарнöй учреждениеясын, а сідзжö пенсионнöй арлыда да уджалан стажтöм гражданалы, найö кö абу инвалидъяс.

11. Компенсация вылö артавсьö сійö места вылö урчитöм районнöй коэффициент, федеральнöй законодательствоöн индöм серти.

12. Компенсация сетсьö олысьясöс социальнöя доръян органö пенсионерлöн шыöдчан тöлысьсянь.
13. Компенсация сетсьö мукöд содтöд сьöм учётö босьттöг, мый пенсионер босьтö мукöд подув серти.

14. Компенсация сетöм да вуджöдöм вылö рöскод финансируйтсьö Коми Республикаса республиканскöй бюджет сьöм тшöт весьтö да сы мында, мыйта артыштöма компенсация мынтöм вылö.

15. Компенсация индöм да сетöм йылысь юалöмъяс кузя вензьöмъяссö бырöдöны законодательствоöн индöм пöрадок серти.
Вудж. Ануфриева Н.А., 3971 пас

